
2000. urtean jaiota-
koak dira laurak eta
talde indartsua osa-
tzen dute, lesiona-

tuta egon diren Olatz Yarza
eta Ane Garridorekin bate-
ra. Triano, Usansolo, Muskiz
eta Ermuan burututako Biz-
kaiko txapelketetan puntuak
lortu zituzten gazte horiek
eta, horri esker, gogotsu hel-
du ziren Euskadiko neurke-
tara. 

Euskal Herri osoko 59 gaz-
tek hartu zuten parte laster-
keta horretan eta hauek dira
ermuarrek lortutako emai-
tzak: Amaia García, 17. pos-
tua (12.51); Iraia Bengoe-
txea, 23. postua (13.17);
Maider Mochales, 24. pos-
tuan (13.18) eta Gladia Afon-
so 47. postua (14.15). Guz-
tien markei esker, 3. geratu
ziren sailkapen orokorrean.
Kimuen mailako neskak ere,
hau da alebinak, Bizkaiko
txapeldunordeak izan ziren.  

Euren entrenatzailea den
Lolo Garcíak nabarmentzen
duenez, “gazte hauek meri-
tu berezia dute. Izan ere,

kontuan hartu behar da
Anaitasuna Ikastolako esko-
la-kiroletik sortutako talde-
ak direla eta 50.000 biztanle
dituzten herrietako kirol-
kluben aurka lehiatzen dire-
la. Hots, eskola-kirola, kirol-
taldeen aurka”. 

Egun, 70 ikasle koordina-
tzen ditu Lolok, Alberto Per-
niaren laguntzarekin, oina-
rri-kirola deritzanaren ba-
rruan. Bere ustez, zaila da
umeak –batez ere mutilak–

futboletik aldentzea, “gura-
soek seme-futbolaria nahi
dutelako. Gainera, penaga-
rria da atletismoan primeran
ibil zitekeen gaztetxoak fut-
bolaz gainerako kirolik kon-
tuan ez izatea”. 

*Aldizkariko azalean, zutik,
ezkerretik eskumara: Olatz
Yarza, Gladia Afonso eta Za-
loa Pérez. Makurtuta, berriz,
Iraia Bengoetxea eta Julene
Bouzo.

EErrmmuukkoo  iinnffaannttiilleekk  hhiirruuggaarrrreenn
ppoossttuuaa  eesskkuurraattuu  dduuttee
EEuusskkaaddiikkoo  kkrrooss  ttxxaappeellkkeettaann
Amaia García, Gladia Afonso, Iraia
Bengoetxea eta Maider Mochales ermuarrak
ezin hobeto dabiltza krosean: hirugarren
postuan geratu dira Laudion burutu den
Euskadiko eskola-kros txapelketan. Bertan
jardun ahal izateko, beste 4 probatan egin
behar izan dute korrika aurretik; horiei esker,
Bizkaiko txapeldunordeak ere izan dira. 

Ezkerretik hasita: Amaia García, Gladia Afonso,
Iraia Bengoetxea eta Maider Mochales kirolariak.

Moreno eta Gorritxategi bikain aritu dira jabalina jaurtiketan
Kirolari federatuen artean, Arantza Morenoren eta Leire Gorritxategiren markak aipa-
tu behar dira. Martxoaren hasieran, Jaurtiketa Luzeen Txapelketan parte hartu zuen

Arantzak, Leonen. 18 urte dituen arren, ka-
tegoria absolutuan jardun zuen eta 3. postua
lortu ere. Horri esker, AEBtan egingo den
Munduko Junior Txapelketarako sailkapena
erdietsi du. 

Bestalde, Leire Gorritxategi hautatu dute
Europako Jubeniletako sailkapenetan aritze-
ko, maiatzaren 30ean, Azerbayanen. Marka
ona lortuz gero, Nanjingen (Txinan) ospatuko
diren Jubenilen II. Olinpiar Jokoetan parte
hartuko luke.


